
























































जब जीव भेदज्ञान करता है, तब वह आख्रव से विमुख होकर अर्थात्‌ बंधभाव से 
छूटकर मोक्षमार्ग की ओर अग्रसर होता है। दुःखमय ऐसे आसख्रव, और सुखरूप ऐसा 
ज्ञानस्वभाव--ये दोनों भिन्न हैं, ऐसा भेदज्ञान करनेवाला जीव उसी समय ज्ञानस्वभाव के साथ 

एकता करके आखव से पृथक्‌ हो जाता है । ऐसे ज्ञानपरिणाम का नाम भेदज्ञान है । उसी के द्वारा 

ज्ञानी की पहिचान होती है। 

ज्ञानी धर्मात्मा मानते हैं कि मैं पर से भिन्न एक हूँ, विकाररहित शुद्ध हूँ, और ज्ञान-दर्शन 
से परिपूर्ण हूँ । ज्ञान से भिन्न जो भी भाव हैं, वह मैं नहीं हूँ ।--इसप्रकार वह भेदज्ञानी धर्मात्मा 
असार और अशरण ऐसे संसार से पराड्मुख होकर परम सारभूत और शरणरूप अपने स्वभाव 
की ओर उन्मुख होता है। इसलिये स्वभावोन्मुख ज्ञानपरिणाम को ही वह करता है, ज्ञान- 
परिणाम के अतिरिक्त अन्य किन्‍्हीं भावों का वह कर्ता नहीं होता, उन्हें तो अपने से भिन्न 
मानकर उनका ज्ञाता ही रहता है। 

आचार्यदेव प्रमोदसहित कहते हैं कि यहाँ से अर्थात्‌ जब से भेदज्ञान हुआ, तब से जगत 
का साक्षी पुराणपुरुष प्रकाशमान हुआ। भेदज्ञान होते ही चैतन्य भगवान आत्मा अपने 

ज्ञानपरिणाम से जगमगा उठा... आनंद से शो भायमान हो उठा । 

इतनी बात सुनते ही जिज्ञासु शिष्य को प्रश्न उठा कि-- प्रभो | ऐसे ज्ञानी को किसप्रकार 
पहिचानें ? चैतन्य भगवान प्रकाशित हुआ, उसे कैसे पहिचाना जाये ? वास्तव में शिष्य स्वयं 
ऐसा भेदज्ञान प्रगट करने के लिये तत्पर है, इसलिये उसे ऐसी जिज्ञासा से प्रश्न उठा है कि मैं 

ऐसा भेदज्ञान किसप्रकार प्रगट करूँ ? 

तब आचार्यदेव उससे कहते हैं कि--ज्ञानी अपने ज्ञानमय परिणाम को ही करता है, 
SATS परिणाम का ही कर्तृत्व, वह ज्ञानी का लक्षण है; वह ज्ञानी की पहिचान है | जैसे बड़े- 
बड़े राजा-महाराजों के ध्वज में चिह्न होते हैं; उन चिह्_ों द्वारा उन्हें पहिचाना जाता है, ज्ञानी- 

धर्मात्मा तो राजाओं के भी राजा हैं, तो उनके ध्वज का कोई चिह्न तो होगा ?--तो कहते हैं कि 
हाँ; रागदि के अकर्तृत्वरूप जो ज्ञानपरिणाम, वही ज्ञानी के धर्मध्वज का चिह्न है, उस चिह्त द्वारा 
ज्ञानी-राजा की पहिचान होती है । और इसप्रकार ज्ञानपरिणाम द्वारा ज्ञानी को पहिचाननेवाला 

जीव स्वयं भी उस काल ज्ञानस्वरूप होकर कर्तृत्व रहित होता हुआ सुशोभित हो ता है । 

  

  

    

  

  

  

  

  

  

  

  

  

  

  

  

  

  

इसप्रकार सम्यग्दृष्टि जीव का चिह्न बतलाया। आचार्यदेव ने बड़ी अद्भुत बात की है ! 

जो इसे समझेगा, उसे अवश्य आत्म-अनुभव होगा | ७ 

कब मुझे समकित मिलेगा। 
प्राण मेरे तरसते हैं, कब मुझे समकित मिलेगा। 

कब स्वयं से प्रीत होगी, कब मुझे निजपद मिलेगा | 

अरे! काल अनादि से मैं, धर्म सुनता आ रहा हूँ। 

किंतु फिर भी आख्रव के, जाल बुनता जा रहा हूँ॥ 

दिव्य-ध्वनि के शब्द मेरे, कर्ण में तो गूँजते हैं। 
किंतु मेरे हृदय में आकर, नहीं क्‍यों कूजते हैं॥ 
भव्य वेला आएगी कब, मन-कमल यह कब खिलेगा। 

कब स्वयं से प्रीत होगी, कब मुझे निजपद मिलेगा॥1॥ 

यह ने सोचा आत्मा तो ज्ञान का सागर स्वयं है। 

शुद्ध ज्ञाता विमल se, गुण अनंत अतुल नियम है॥ 

कर्मरज से यह मलिन है, किंतु कंचनसमय खरा है। 

जगत में सुख खोजता जब, सुख स्वयं में ही भरा है॥ 

कर्मरिपु का नाश करने, कब रणस्थल में चलेगा। 

कब स्वयं से प्रीत होगी, कब मुझे निजपद मिलेगा॥2॥ 

लिप्त है व्यवहार में नित, नहीं निश्चय दृष्टि इसकी। 

बढ़ रही कर्माभिनय से, नित्य प्रति ही सृष्टि इसकी॥ 

इसप्रकार अनंत भव, धर धर भटकता जा रहा है। 

शुभ-अशुभ के बँधनों में ही अटगकता आ रहा है॥ 

नष्ट कब मिथ्यात्व होगा, दीप समकित कब जलेगा। 

कब स्वयं से प्रीत होगी, कब मुझे निजपद मिलेगा॥3॥ 

fait संवर न समझा, आखस्रव में धर्म माना। 

रही मिथ्यादृष्टि मेरी, धर्म का ना मर्म जाना॥ 

पुण्य से ही मोक्ष होगा, यही अब तक मानता था। 

राग पर से कर रहा था, स्व-पर भेद न जानता था॥ 

दूर होगी भूल कब यह, ज्ञान कब उर में झिलेगा। 
कब स्वयं से प्रीत होगी, कब मुझे निजपद मिलेगा॥4॥ 

बिना समकित आत्मा का रे नहीं उद्धार होगा। 

बिना समकित धर्म से तो, मूढ़ निष्फल प्यार होगा॥ 

adda dea a, ute मुझमें ही भरी है। 

पर कुमति ने बुद्धि सारी, मोह-माया से हरी है॥ 

कब सुमति का ध्यान होगा, ज्ञान-दीपक कब बलेगा। 

कब स्वयं से प्रीत होगी, कब मुझे निजपद मिलेगा ॥5॥ 

यदि न चेता मन अभी भी, फिर न यह अवसर मिलेगा। 

भ्रमण गति गति का करेगा, सदा भव भव में रुलेगा॥ 

आज फिर नर तन मिला है और जिनवाणी मिली है। 

जाग रे मन, चेत रे मन, नीव जड़ता की हिली है॥ 

Ta का श्रद्धान कर ले, रत्न समकित झिलमिलेगा। 

कब स्वयं से प्रीत होगी, कब मुझे निजपद मिलेगा॥6॥ 

कब मुझे समकित मिलेगा ॥ 

आचार्यकल्प पंडित टोडरमलजी स्मृति-समारोह 

जयपुर : आचार्यकल्प पंडित टोडरमलजी स्मृति-समारोह आगामी जनवरी मास के 

अंतिम सप्ताह में समारोहपूर्वक मनाने का निश्चय किया गया है, जिसमें विद्ठानों के भाषण, 

प्रवचन, प्रदर्शनी आदि के अनेक कार्यक्रम होंगे । समारोह समिति के अध्यक्ष श्री पूरणचंदजी 

गोदीका, उपाध्यक्ष-डॉ. सत्येन्द्रजी, संयोजक-श्री कपूरचंदजी पाटनी, सह-संयोजक-डॉ. 

ताराचंद्र जैन बक्शी, सदस्य- श्री महेन्द्रकुमारजी सेठी, श्री नेमीचंदजी पाटनी, श्री प्रकाशचंदजी 

कासलीवाल, श्री राजरूपजी टांक, डॉ. गोपीचंदजी पाटनी, डॉ. कस्तूरचंदजी कासलीवाल, 

  

  

  

  

    

  डॉ. नरेद्ध भानावत, पंडित गुलाबचंदजी, श्री तेजकरणजी डंडिया, श्री गोपीचंदजी लुहाड़िया, 

श्री रतनलालजी छाबड़ा, श्री सोहनलालजी जैन चुने गये हैं । 

पंडित हुकमचंदजी शास्त्री को पंडित टोडरमलजी के “व्यक्तित्व एवं कृतित्व ' विषय 

पर शोध प्रबंध लिखने पर इंदौर विश्वविद्यालय ने पीएच.डी की उपाधि देने की स्वीकृति प्रदान 

की है। अतः इस महान सफलता के लिये उपरोक्त अवसर पर पंडित हुकमचंदजी शास्त्री का 

सार्वजनिक अभिनंदन भी किया जायेगा। 

उपरोक्त समारोह में अवश्य पधारने एवं अपने सुझाव तथा शुभ-संदेश आदि भेजने के 

लिये सभी से नग्न निवेदन है । सह-संयोजक--डॉ. ताराचंद जैन बक्शी 

बव्शी भवन, न्यू कालोनी, जयपुर 

खडेरी ( म.प्र. ) यहाँ पर दिनांक 7712-72 से दिनांक 11-12-72 तक आध्यात्मिक 

शिक्षण शिविर, एवं श्री वीतराग विज्ञान जयपुर बोर्ड की ' पढ़ाई ' सुचारुरूप से चालू रखने के 

लिये आसपास के ग्रामों की पाठशालाओं के अध्यापकों को प्रशिक्षण हेतु लघुरूप में 5 दिन का 

अध्यापक प्रशिक्षण शिविर खोला गया | जिसमें श्री पंडित धन्नालालजी ग्वालियर तथा पंडित 

विजयकुमारजी बरायठा, जो कि प्रशिक्षण प्रणाली के विशेषज्ञ हैं। और साथ ही साथ श्री 

ब्रह्मचारी बाबूलालजी, ब्रह्मचारी नित्यानंदजी सागरवाले, पंडित महेन्द्रकुमार बरायठा भी 

पधारे। 

इस प्रशिक्षण में स्थानीय एवं बाहर से पधारे हुए 31 अध्यापक एवं अध्यापिकाओं ने 

लाभ उठाया | उन सबको आगामी काल में लगनेवाला वी.वि. प्रशिक्षण शिविर जो कि प्रतिवर्ष 

जयपुर परीक्षाबोर्ड की तरफ से लगता है उसमें सम्मिलित होने की विशेष प्रेरणा दी गई । इस 

थोड़े ही अवसर में स्थानीय जैन एवं जैनेतर समाज ने विशेष धर्म लाभ लिया | स्थानीय जैनेतर 

बंधुओं को, जैनधर्म के प्रति अगाढ़ श्रद्धा है । 

हम सब मुमुश्षु मंडल सोनगढ़ संस्था के एवं पधारे हुए विद्वानों के विशेष विशेष 

आभारी हैं । गोविन्ददास जैन, खड़ेरी 

    

जैन शिक्षण-शिविर, कोल्हापुर 

महाराष्ट्र प्रान्त के कोल्हापुर नगर में जैन शिक्षण शिविर का आयोजन 11 नवंबर से 20 

नवंबर तक सफलतापूर्वक संपन्न हुआ। इस अवसर पर ख्यातिप्राप्त आध्यात्मिक प्रवक्ता श्री 

पंडित बाबूभाई महेता फतेपुर, प्रसिद्ध दार्शनिक विद्वान पंडित हुकमचंदजी शास्त्री न्‍्यायतीर्थ, 

एम.ए., पीएच.डी. जयपुर, श्री पंडित चिमनभाईजी सोनगढ़, श्री पंडित रमेशचंदजी 

मलकापुर, श्री पंडित केशवराव लहानजी नागपुर, श्री पंडित जतीशभाईं सोनगढ़, शिविर के 

प्रमुख उत्साही कार्यकर्ता विद्वान पंडित धन्यकुमारजी बेलोकर शिरपुर आदि अनेक विद्वान 

पधारे जिनके उपदेशामृत का पान प्रतिदिन बहुत संख्या में जैना-जैन जनता करती थी । 

    

  

    

  

  

  इसका उद्घाटन भट्टारक पट्टाचार्य श्री जिनसेन महास्वामी के संरक्षकत्व में एवं श्री 

नानासाहेब नाद्रकर की अध्यक्षता में श्रीमान्‌ चांदमलजी बोरा डि. जज साहब के कर-कमलों 

द्वारा दिनांक 11 नवंबर को हुआ | 

  

  

प्रतिदिन प्रातःकालीन जिनेन्द्र पूजन-पाठ एवं सायंकालीन जिनेन्द्र भक्ति आदि के 

अतिरिक्त समागत विद्ठवानों के प्रवचनों का आयोजन रहता था। प्रात:काल 9 से 10 बजे तक 

बाबूभाई द्वारा समयसार की 49वीं गाथा पर प्रवचन होता था तथा शाम को 7 से 8 बजे तक 

'मोक्षमार्गप्रकाशक ' में “वर्णित सात तत्त्वों के संबंध में जीव को अनादिकालीन हुई भूल' 

नामक प्रकरण पर क्लास चलाते थे । अपने प्रवचन में श्री बाबूभाई ने जनता को आत्मा के शुद्ध 

स्वरूप की पहिचान कराने में तथा जीवादिक तत्त्वों के बारे में चली आ रही अनादिकालीन 

भूल को मिटाने के लिये कोई कसर नहीं उठा रखी थी । 

श्री पंडित हुकमचंदजी शास्त्री के प्रातःकाल 9 से 10 बजे तक ' मोक्षमार्गप्रकाशक ' के 

निश्चय-व्यवहार के प्रकरण पर क्लास एवं सायंकाल 8से 9 बजे तक 'समयसार ' की 73 वीं 

गाथा पर प्रवचन चलते थे। पंडितजी ने अपनी अनोखी सूझ-बूझ युक्त, नवीन-नवीन तर्क, 

युक्ति और उदाहरणों से युक्त प्रवचन द्वारा उपस्थित जानता को “दुःखों (आखवों) से यह 

आत्मा किसप्रकार मुक्त हो ' इसका समाधान एवं निश्चय-व्यवहार की संधि को भलीभाँति 

समझाया। 

    

  

  

  

  

  

  

  

दोपहर की कक्षा में गृहीत व अगृहीत मिथ्यात्व को कैसे छोड़ें, इसका सरल व सीधा 

उपाय श्री पंडित चिमनभाई द्वारा अनेक उदाहरणों से स्पष्ट किया जाता था। 
  

    

इसी बीच प्रतिदिन प्रात:काल 8 से 9 बजे तक तथा सायंकाल 8 से 9 बजे तक श्री 

पंडित धन्यकुमारजी, पंडित रमेशचंदजी, पंडित केशवराय लहानजी तथा पंडित जतीशभाई 

द्वारा बालकों, प्रौढ़ों, युवावर्ग को बालबोध पाठशालाओं का शिक्षण सरल ढंग से सरल भाषा में 

दियाजाता था। 

मराठी भाषा में अनुवादित “बालबोध पाठमाला भाग-1' का अनावरण भरट्टारक 

जिनसेन महास्वामी के शुभहस्त से हुआ। मराठी भाषा-भाषी मुमुश्षुओं ने अपने बीच इस 

पुस्तक को पाकर अत्यंत उत्साह प्रगट किया | 

  

  

  

  

इसी अवसर पर अखिल भारतीय भगवान महावीर के 2500 वें निर्वाण महोत्सव की 

महिला समिति का गठन हुआ, जिसमें श्री पंडित बाबूभाई एवं पंडित हुकमचंदजी के 

महत्त्वपूर्ण भाषण के उपरांत भगवान महावीर राष्ट्रीय समिति की सदस्या समाजसेविका श्री 

कुसुमबहिन मोतीचंद शाह, मुम्बई, महिलारत्न श्री कलत्रे आक्का एम.एल.ए. और 

ब्रह्मचारिणी पंडित पद्मश्री सुमतिबाई शाह, शोलापुर ने 2500 वें निर्वाण महोत्सव का महत्व, 

उपयोगिता एवं पर्व कैसे मनायें आदि विषयों पर प्रकाश डाला । 
: कार्तिक : 

शिविर को अभूतपूर्व सफलता के लिये श्री 108 मुनि समंतभद्रजी महाराज का 

आशीर्वाद प्राप्त था। श्री माणिकचंदजी चंवरे, श्री माणिकचंदजी भिषीकर, श्री गजराबहिन एवं 

स्थानीय समाज का सराहनीय सहयोग रहा | 

अंत में भट्टारक श्री लक्ष्मीसेन महास्वामी के हस्त से समागत विद्वानों का सन्‍्मान किया 

गया। भट्टारक महाराज ने अधिकांश प्रवचनों में उपस्थित रहकर लाभ लिया | कोल्हापुर व 

आस-पास की जैन समाज ने श्री बाबूभाई के वैराग्यरस से ओत-प्रोत व पंडित हुकमचंदजी के 

तार्किक प्रवचनों का अभूतपूर्व लाभ लिया। 

दिल्‍ली--श्री पंडित बाबूभाई फतेपुर तथा पंडित श्री हुकुमचंदजी शास्त्री एम.ए., श्री 

पूरनचंदजी गोदीका, श्री महेन्द्रकुमारजी सेठी (जयपुर ) यहाँ पधारे; दो दिन तक पंडितजी के 

आध्यात्मिक प्रवचनों का समाज ने बड़ी संख्या में एकत्रित होकर लाभ लिया। --श्रीपाल जैन 

बरायठा (सागर, म.प्र. )--दिनांक 4-12-72 को पंडित श्री धन्नालालजी (लश्कर) 

प्रवचन हेतु पधारे थे। आपने द्रव्य-गुण-पर्याय, निमित्त-उपादान, निश्चय-व्यवहार, चार 

अभाव, स्याद्वाद, अनेकांत का सम्यकूपना और सर्वज्ञ वीतराग कथित सिद्धांत समझाया । 

--मंत्री, श्री दिगम्बर जैन मुमुश्षुमंडल 

इटावा (उत्तरप्रदेश )--तारीख 31-10-72 समाज के विशेष आग्रह से श्री पंडित 

चिमनलालजी (सोनगढ़) यहाँ पधारे | आपके द्वारा समाज ने दो प्रवचन का लाभ लिया। जैन 

समाज ने पूज्य स्वामीजी के प्रति आभार व्यक्त किया | --चंद्रप्रकाश जैन 

पठारी (सागर-म.प्र.)--यहाँ खडेरी मुमुक्षु मंडल की ओर से पंडित हीरालालजी 

अष्टहिका पर्व में श्री सिद्धचक्र विधान कराने हेतु पधारे थे, जिससे आठ दिन तक जैन शिक्षण 

शिविर भी रखा गया था | सभी ने अच्छा लाभ लिया | --लखमीचंद जैन 

मुम्बई (मलाड)--तारीख 10-12-72 को श्री कुन्दकुन्दगगर सोसायटी तथा कहान 

जैन स्वाध्याय भवन का शिलान्यास सेठ श्री जुगराजजी के शुभहस्त से हुआ। तथा श्री 

लालचंदभाई के दो प्रवचन भी यहाँ हुए। धार्मिकता से बड़ा उत्सव मनाया गया । 

ज्ञान-प्रचारार्थ श्री पंडित धन्नालालजी का 

बुंदेलखंड में भ्रमण 
पिछले दिनांक ग्वालियर निवासी श्री पंडित धन्नालालजी ने जगह-जगह से आमंत्रण 

आने के कारण करीब 15 दिन तक बुंदेलखंड के ग्रामों में भ्रमण किया | सभी स्थानों पर जैन- 

अजैन जनता ने अच्छा लाभ लिया । पंडितजी का कार्यक्रम निम्नानुसार रहा: -- 

  

  

  

तारीख 10-11-72 से 20-11-72  बंडा (सागर, म.प्र.) 

तारीख 01-12-72 से 03-12-72 बरायठा (सागर, म.प्र.) 

ARE 04-12-72 FH 05-12-72 MSS (AM, AT.) 

ARNG 06-12-72 4 07-12-72  अम्होरी (सागर, म.प्र. ) 

तारीख 08-12-72 से 11-12-72  खड़ेरी (सागर, म.प्र.) 
  खड़ेरी से दमोह आये और वहाँ से ग्वालियर पहुँचे । तत्त्वज्ञान का अच्छा प्रचार ST | 

-- विजयकुमार जैन 

ARERR RRP RRR ERR RRR PRE PrP hr PPh hhh hh hPPek 

We deh AA aa ah AMT 

( सबैया इकतीसा ) 
  जबलग wa Beal feat ध्यावै, 

तबलग भौगसों उदासी सरबंग है। 
  

भोगमैं मगन तब ग्यान की जगन नांहि, 

भोग-अभिलाषकी दसा मिथ्यात अंग है। 

तातें विषै-भोगमैं मगन सो मिथ्याती जीव, 

भोगसौं उदास सो समकिती अभंग है। 

ऐसी जानि भोगसों उदास है मुकति साथे, 

यहै मन चंग तो कठौती मांहि गंग है॥12॥ 

अर्थ--जब तक जीव का विचार शुद्ध वस्तु में रमता है, तब 

तक वह भोगों से सर्वथा विरक्त रहता है और जब भोगों में लीन होता है, 
तब ज्ञान का उदय नहीं रहता, क्योंकि भोगों की इच्छा अज्ञान का रूप 

है। इससे स्पष्ट है कि जो जीव भोगों में मग्न होता है, वह मिथ्यात्वी है 
और जो भोगों से विरक्त है, वह सम्यग्दृष्टि है। ऐसा जानकर भोगों से 

विरक्त होकर मोक्ष का साधन करो ! यदि मन पवित्र है तो कठौती के 

जल में नहाना ही गंगा-स्नान के समान है ओर यदि मन मिथ्यात्व, 

विषय-कषाय आदि से मलिन है तो गंगा आदि करोड़ों तीर्थों के स्नान 

से भी आत्मा में पवित्रता नहीं आती ॥12 ॥ 

  

  

  

  

  

( समयसार नाटक ) 

ATAMDHARMA Regd. No. G. 108 

सुवर्णपुरी ( सोनगढ़ ) समाचार 
परमोपकारी पृज्य स्वामीजी सुख-शांति में विराजमान हैं | श्री नियमसारजी तथा 

श्री समयसारजी शास्त्रों पर आध्यात्मिक प्रवचन हो रहे हैं। अन्य सब कार्यक्रम 
* नियमित चलते हैं | सोनगढ़ में विशाल परमागम मंदिर का जो निर्माण कार्य चल रहा 

है; उसकी दीवारों पर जिन शास्त्रों की गाथाएँ उत्कीर्ण होना है, उनमें श्री पंचास्तिकाय 

£ शास्त्र की गाथाएँ इटली से आई हुई मशीन द्वारा उत्कीर्ण हो चुकी हैं और जिनका 
उद्घाटना समारोह करीब एक मास पूर्व मगसिर कृष्णा अष्टमी के दिन पूज्य स्वामीजी 

के शुभहस्त से हुआ था। ठीक 30 दिन बाद श्री समयसारजी शास्त्र की Meant SF 

(> उत्कीर्ण करने की उद्घाटन विधि पौष कृष्णा अष्टमी को विशाल समारोहपूर्वक | 
अजित मुद्रणालय में हुईं। अजित मुद्रणालय के संचालक एवं कर्मचारी बड़ी 

/ सावधानीपूर्वक यह कार्य कर रहे हैं । अन्य अनेक सज्जनों का अच्छा सहयोग प्राप्त हो 
(2 रहा है | जैन स्वाध्यायमंदिर ट्रस्ट के वयोवृद्ध भूतपूर्व अध्यक्ष माननीय श्री रामजी भाई 

दोशी एवं वर्तमान अध्यक्ष श्री नवनीतभाई जवेरी स्वयं इस कार्य का निरीक्षण कर रहे 
४ हैं। मशीन का संचालन मुम्बई से आये हुए कुशल कारीगरों द्वारा हो रहा है। दोनों 

अवसरों पर सेठ श्री पोपटलाल मोहनलाल वोरा तथा उनके सुपुत्र श्री हसमुखभाई 

वोरा ने अत्यंत हर्षोल्लास व्यक्त किया और करीब 9000) का दान दिया। अन्य 

अनेक महानुभावों की ओर से दान में अच्छी रकमें आईं थीं, जिनमें जयपुर निवासी ge 

3 सेठश्री प्ूरणचंद्रजी गोदीका का नाम विशेष उल्लेखनीय है । उन्होंने इस अवसर पर 

परमागम मंदिर में संगमरमर का फर्श लगाने के लिये दान दिया था ।--इसप्रकार दोनों 

3 शास्त्रों की उद्घाटन विधि के अवसर पर अच्छी रकम दान में आई थी। परमागम 

मंदिर का कार्य भलीभाँति चल रहा है, जिसके करीब एक वर्ष में पूर्ण होने की 
संभावना है। पूज्य श्री कानजीस्वामी जैसे आध्यात्मिक संत की छत्रछाया में श्री && 

के कुन्दकुन्दाचार्यदेव की अनुभववाणी भारत में प्रथमबार उत्कीर्ण हो रही है, यह 
OS areata A मुमुक्षुओं का महान सद्भाग्य है । 

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (NB)

